
				এই পাতাটির মুদ্রণ সংশোধন করা প্রয়োজন। 
দ্বিতীয় পরিচ্ছেদ ।
অপরাহের ছায়া গাঢ়তার হইয়া আসিয়াছে। বিলাস ও লালসার লীলাক্ষেত্র, ব্যভিচার, ষড়যন্ত্র ও বিশ্বাসঘাতকতার রঙ্গভূমি মোগলরাজধানী দিল্লীকে পশ্চাতে ফেলিয়া সমর ও অজয় পল্লীপথ ধরিল। আর বেশী দূর নহে। ঐ ত তাহদের বৃহৎপুরীর শিখরদেশ সন্ধ্যার স্তিমিত আলোকে দেখা যাইতেছে। যান ও বাহকদিগকে বিদায় করিয়া দিয়া ভূত্যের সহিত দুই ভাই পদব্রজে চলিল। শ্যামা সন্ধ্যায় জনহীন পল্লীপথ, পথের উভয়পার্শ্বস্থ ভুট্টা, যব, গম ও ইক্ষু প্ৰভৃতির বিস্তীর্ণ ক্ষেত্র উভয়ের হৃদয়ে বহুদিনের বিস্মৃতি-প্ৰায় শৈশব মৃতি ফিরাইয়া আনিল। আজ দশ বৎসর পরে তাহারা মুখস্বপ্নময় বাল্যের ক্রীড়াক্ষেত্রে গ্রামের সুখদুঃখের আবর্তের মধ্যে ফিরিয়া আসিতেছে। সরল হৃদয়, শৈশব সহচর, প্রিয়দর্শন স্নেহভীরু বুদ্ধগণ এতদিন পরে তাহাদিগকে দেখিয়া চিনিতে পরিবে কি ?
পিতার স্নেহপ্ৰফুল্ল সৌম্যমূৰ্ত্তি, দীপ্ত নয়ন, ভাবিদ্যুঢ় মুখমণ্ডল তাহারা কতকাল দেখে নাই ! মধ্যে একবার গুরুর আশ্রমে তিনি তাহাদিগকে দেখিতে গিয়াছিলেন। সেও অনেক দিনের কথা। তারপর আর দেখা হয় নাই। আজ তাহারা পিতার চরণ বন্দনা করিয়া ধন্য হইবে, তাহার আশীৰ্বাদ লাভ করিবে ! কি, আনন্দ, কি উল্লাস ! ভাবাবেশে সমরের হৃদয়

